
Aˇ baˇ ti˰ (sahˬ bo˰)   Deh yaˇ miˇtsaˬmˇdzaˬ-eu deuˬ-ahˇ zaˬsiˬtsawˇgahˇ bi˰ byah  

nehˬ-eu lehˇ noeˬ htuˬ htaˬ-eu  phaˇ duˬ dawˬ tcui˰. 
 
 
“ nymˇ-mˇ zmˆ lu˰-eu  zahˇhtaˬ qo˰  htaˬ deuˬ (uˇ baˬ de˰ )deuˬ-aˬ,  deh ma miˇ tsaˬ ya  geu˰ -eu  aˬ khawˬ-

ahˇ bo˰ doˆ htaˬ-eu dawˬ deuˬ-ahˇ, ngehˇ jehˬ noeˬ si˰ noeˬmawˇ nya ni  phu zaˬ deuˬ-eu ,  za-eu aˬ khawˬ-

ahˇ chaw haw chaw pyaˆ nehˬ nya ni ,  yaˇ mˇ zaˬdeuˬ-eu  phaˇ dmˆ qhehˬ-ehˇ neh noeˬ htmˬ htaˬ eu meh. 

 

 

Yaˇ mˇ zaˬdeuˬ-eu phaˇ dmˆ-ahˇ gui le˰ ngeh jawˇ - 
 
 
(ti˰ )   Deh ma deh yaˇ mi tsa gaˇ kawˆ nehˬ-ehˇ ta˰ leˇ naˇ-aˬ ,  a ˬgeu htaˬ naˇ neh-ehˇ tco˰ tca˰ -awˇ ya mˇ 

ya shaˇ la? 
 
(nyiˬ)  Kha dzaˬ-eu miˇ tsaˬ yaw shui˰ toˆdoˆ hawˇ ya mˇ -eu aˬ khawˬ za nya phaˬ-ehˇ aˬ joˆ-ehˇ za  jahˇ 

la? 
 
(smˇ)  Deh ma deh yaˇ miˇ tsaˬ nehˬ- ehˇ taˬ leˇ hawˇ yaˇ mˇ zaˬ-eu  za-eu aˬ khawˬ-aˬ, aˬ jeˬ la ? 
 
(oeˬ )   Deh ma deh yaˇ mˇ zaˬdeuˬ hawˇ-eu zahˇqo˰ deu-aˬ, a je la ? 
 
(ngaˬ)  Deh ma deh yaˇ miˇ tsaˬ-ahˇ yawˬ jeˬ yaw˰ gaˇ duˬ kaw˰ ,  zmˬ-eu za meh laˬ? 
  
(koˬ)  Deh ma deh yaˇ miˇ tsaˬ bi za yuˇ naˇ tsoeˬ qo˰-eu phyuˇ aˇ myaˆ ni za nya la?  
 
(shiˬ)  Deh ma deh yaˇ miˇ tsaˬ gaˇ kawˆ-ahˇ- neh dawˬ ja myaˬ laˇ ngeh htiˬ jawˇ aˬ joˆ- ehˇ ya ja phiˇ la? 
 
Heu dawˬ tawˆ lu˰-ahˇ, saˇ phaˬ htaˇ noeˬ siˬ nya mehˬ lehˇ noeˬ htmˬhtaˬ -eu ma. 
 
 
 
 
 
 
 
 
 
 
 
 
 
 
 
 
 
 
 



 

   Phaˇ dmˆ heu- ahˇ gui le˰ ngeh jawˇ ……….. 

 
 
 
 



 

Aˇ baˇ  nyiˬ(sahˬ bo˰)  Sahˬ bo˰  aˇ mawˇ -eu dawˬ tcui ˰ bo˰  bya mawˇ nehˬ-eu  gaˇ   
kawˆ.  
 

 
Deh ma deh yaˇ miˇ tsaˬ gaˇ kawˆ nehˬ-ehˇ ta˰ leˇ-awˇ ya shaˇ mˇ-eu jaˆ naˇ zahˇhtaˬ qo˰  htaˬ( uˇ baˬ deˬ)- 

ahˇ bo˰ htaˬ-eu dawˬ tcui˰ deuˬ-ahˇ, noeˬ siˬ nya-eu loˬ meh. “ deh ma deh yaˇ miˇ tsaˬ” ehˇ eu-a˰ ziˇ yaw 

nymˇ yaw mahˇ kha-eu mˇ myawˬ-eu dawˬ phehˬ dawˬ phuˇ hta -awˇ zmˬ-eu, la˰ ghoˆ phaw bo˰htaˬeu 

lo˰-ehˇ kha-eu miˇ tsaˬ jiˇ kheuˬ-eu meh. 

 
 
(ti ˰)    Deh ma miˇ tsaˬ    - kha dzaˬ-eu, Iˇ cuˬ laˆ lahˇ-awˇ chehˇ-ahˇ dawˬ phehˬ htaˬ 

hawˇ neh  kha-eu miˇ tsaˬ meh.  
 
(nyiˬ)  Deh yaˇ miˇ tsaˬ    – uˬ yehˇ Iˬ cuˬ- ahˇ ghoe htaˬ hawˇ chahˬgaˆyehˇghahˇ sahˬ 

lahˬ kha- eu miˇ tsaˬ meh. 
 
(smˇ)  Iˇmaˬ laˆsha lawˇ deh awˇ, uiˇjawˇlahˇ miˇ tsaˬ    (miˇ tsaˬ yaw byehˆ uiˇ jawˇ lahˇ)      

- Iˇ cu˰ lawˇ gawˆ yawˬ qo˰ naˆ lu˰ dahˬdaˆ laˇ-awˇ ga-awˆ-Iˇ 
ngeh yawˬ jawˇ naˆ lu ˰ maˬ ngeuˇ ni dahˬ doˆ laˇ htaˬ-eu uiˇ 
jawˇ lahˇ deh-ahˇ kha dzaˬ kha dawˇ-eu duˬ zmˬ-eu miˇ tsaˬ 
pyeu˰-eu meh.  

 
(oeˬ)   Deh yaˇ miˇ tsaˬ     - gawˬ jawˬ yaw goˇ phaw paˆ deuˬ-ahˇ, uˬ yehˇ iˇ cuˬ-ahˇ ghoe 

hawˇ neh chahˬgaˆyehˇghahˇ sahˬ lahˬ kha-eu miˇ tsaˬ meh. 
 
(ngaˬ) Ziˇ baw-eu aˬ bawˬ kha-eu miˇ tsaˬ -  jeˬ ga˰ ga˰- eu aˇqo˰  jeuˬma yaw mahˇ-ahˇ noeˬ mawˇ-awˇ 

lawˬ  baˬ ,  maˇ baoˬtsiˇ  qhaˇ jaˆ-eu deuˬ-awˇ ziˇ baw-eu, aˇ 
bawˬ kha-eu miˇ tsaˬ .  

 
(koˬ)   Daoˇaˇbawˇ miˇ tsaˇ      –  Iˬ maˬ laˆ shaˇ lawˇ gawˆ Iˇ cuˬ dahˬdaˆ , ga awˆ Iˇ-eu phaw -  

ahˇ daoˇ aˇ bawˬ kha doˆ- eu mi tsa meh. 
 
(shiˬ)  Yaˇ khmˇ miˇ tsaˬ    - Ziˇbaw-eu aˇbawˬdeuˬ-ahˇdawˬphehˬdawˬ phuˇ htaˬ- awˇ 
      neh  kha -eu miˇ tsaˬ .( Yawˬ jeˬ ma jeˬ - guiˇ o˰, siˬ loeˇ ) 
  
 
“ Yaˇ mˇ zaˬ-ehˇ-eu-aˬ “  miˇ tsaˬ-ahˇ zmˬ hawˇ kha-eu (maˬ ngeuˇ naˇ) jeˬ zaˬ chu-eu (maˬ ngeuˇ naˇ) 
kha- eu hawˇ-eu  jeˬ zaˬ chu-eu nyiˬ jehˬ lu˰  mˇ-awˇ la˰oˆ phaw byaˬ htaˬ-eu tsawˇ haˬ deuˬ-ahˇ khu- eu 
meh. 
 
(tiˆ )  Mˇ dzaˬ qaw˰dawˇ-eu gaˇ-ahˇ dawˬ phehˬ dawˬ phuˇ htaˬ hawˇ yawˬ ha yawˬha mˇ dzaˬ qaw˰ 

dawˇ-eu deuˬ. 
 
(nyiˬ)  Mˇ dzaˬ qaw˰ dawˇ-eu  gaˇ-ahˇ dawˬ phehˬ dawˬ phuˇ htaˬ-awˇ yawˬha yawˬ ha chaw haw chaw 

mˇ deuˬ.  
 
(smˇ)  Jeuˬ ma dehˬ hawˇ yawˬha yawˬha mˇ dzaˬ qawˬ dawˇ-eu deuˬ(maˬ ngeuˇ naˇ)  chaw haw chaw 

mˇ deu. 
 



(oeˬ ) Kha-eu, jeˬ zaˬ chu-eu gaˇdeuˬ-ahˇ kheuˬ hawˇ mˇ shaˇ lu˰-eu tsawˇ haˬ . Yawˬ jeˬ ma jeˬ - gha˰ 
mahˇ mahˇ-eu deuˬ , chehˇ kha-eu deuˬ , mahˇ neˇ bo zaˬ deuˬ. 

 
(ngaˬ)  Kha -eu , jeˬ zaˬ chu -eu nehˬ-ehˇ taˬ leˇ hawˇ-neh,   aˇ baw aˇ ji  , aˇ bawˇ aˇ nuiˆ , aˇ yoeˬ hawˇ-eu  

jeˬ zaˬ zaˬ baw- eu- ahˇ yawˬ ha yawˬ ha mˇ doˆ shaˇ doˆ hawˇ,  ahˬ nehˬ -eu deuˬ . 
 
  
 
 
 
 
 
 

 

 

 

 

 

 

 

 

 
 
 
 
 
 
 
 
 
 
 
 
 
 
 
 
 
 
 
 
 



 
 



Aˬbaˇ  smˇ(sahˬ bo˰)  Htaˬ naˇ  saiˬ yaˬ( miˇ qhahˬ aˇ muˇ deuˬ )  miˇ tsaˬ zmˬ eu    
ghawˬ myaˬ jeˬ.   

  
 
Mam miˇ qhahˬ aˬ, tsawˇ haˬ deh˰ jeˬ deh˰ kawˆ huiˬ daˆ laˇ-eu gaˇ duˬ , yawˬ je yaw˰ naˆ lu˰ noeˬ htmˬ 

htaˬ-awˇ miˇqhahˬ baˬ muˇ neh ,  zahˇ htaˬ qo˰hta (uˇbaˬdeˬ) -eu miˇ tsaˬ zmˬ-eu ghawˬ mya je . Heu deuˬ 

ahˇ noeˬ siˬ hawˇ-neh maˬ ngeuˇ naˇ, phu-ahˇ jawˇ-eu yaˇmˇ zaˬ deuˬ qheh neh, yawˬ ha-euˬ deh jeˬ deh 

kawˆ- euˬ gaˇ duˬ ya mˇ- eu aˬ khawˬ-ahˇ dawˇ tsoe ni za hawˇ zmˬ nya -eu meh. Phu -ahˇ jaw-eu phu zaˬ 

deh zaˬ qheh neh aˇ dahˬ beh ngeh neh ya noeˬ siˬ-awˇ miˇ tsaˬ zmˬ-eu gaˇ kawˆ deuˬ. 

 

 
(ti˰)  Bawˇ tsahˬ  miˇ tsaˬ - Bawˇ tsahˬ  zahˇhtaˬ qo˰ htaˬ ( uˇ baˬ deˬ)-ahˇ bo˰ htaˬ-eu-aˬ , Bawˇ tsahˬ tsahˬ 

lahˬ deuˬ-ahˇ haw pyaˆ -eu baˬ muˇ uˬ duˬ duˬ hawˇ neh la˰ oˆ phaw bo˰htaˬ-eu lo˰-ehˇ bawˇ tsahˬ  
miˇ tsaˬ pyeu˰-eu meh. 

  
(1) Aˬ yaw˰ qhaˆ pyeu˰ le-eu loˬ-ehˇ haw phiˇ-eu miˇ tsaˬ deuˬ ( byoˆ tcehˆ keu laˇ-eu aˇ bawˬ hawˇ- 

eu jeˬ zaˬ deuˬ-ahˇ) loˬ phiˇ haw phiˇ htaˬ-eu bawˇ tsahˬ miˇ tsaˬ. 
 

(2) La sa htaˬ-eu bawˇ tsahˬ , - bawˇ tsahˬ laˬ qhoeˇ neh doˆ laˇ-euˬ , myawˬ hawˇ -eu gawˬ jawˬ deh 
ga- ahˇ haw phiˇ- eu gaˇ duˬ lo phiˇ haw phiˇ htaˬ- eu bawˇ tsahˬ miˇ tsaˬ. 

 
(3) Bawˇ tsahˬ la˰ nyiˇ haw phiˇ htaˬ-eu bawˇ tsahˬ- ma bi tcawˆ Iˇ-eu gaˇ duˬ yawˬ khawˇ-ehˇ yaw 

khawˇ-ehˇ lo phiˇ haw phiˇ htaˬ-eu bawˇ tsahˬ miˇ tsaˬ . 
 
(nyiˬ) Yawˬ jawˇ naˆ lu˰ kha- eu miˇ tsaˬ– deh ma deh yaˇ zahˇ htaˬ qo˰htaˬ(uˇbaˬdeˬ)-ahˇ ehˇ htaˬ-euˬ 

kha-eu  hawˇ-eu uiˇ qhehˬ-dzoeˬuˇ-eu wuˬjiˇ htaˬ naˇ qheh neh uˆ lahˇ hawˇ tseˇ paˆ lu˰-eu deh ma 
deh yaˇ miˇ tsaˬ pyeu˰-eu meh. 

  
(smˇ)  Mˇbyehˇhtaˬ-eu miˇtsaˬ , yaˇsaˬ miˇtsa - Kha dzaˬ-eu-awˇ  jeˬ zaˬ chu-eu  doˆ- eu gaˇ ,  gaˇ duˬ  maˬ 

khaˬ , yaw˰ jeˬ yaw˰ huiˬ daˆ laˇ mahˇ daˆ laˇ- eu gaˇ-ahˇ  maˬkhaˬ , zahˇ htaˬ qo˰ htaˬ( uˇ baˬdeˬ)  
tsaˬ tcoˆ htaˬ hawˇ ya daˬ daˆ hawˇ zmˬ nya- eu miˇ tsaˬ-ahˇ khuˇ-eu meh. Mˇbyehˇhtaˬ-eu miˇtsaˬ , 
yaˇsaˬmiˇtsaˬ (aˇ bawˬ ui cui tehˬ-ehˇ deh˰ le-eu miˇ tsaˬ), ya byehˇ-eu miˇ tsaˬ (ngaˬ nehˬ hawˇ 
nymˇ -mˇ maˬ mˇ ni byehˇ htaˬ-eu miˇ tsaˬ) hawˇ-eu tsahˬ qaˆ (bawˇ tsawˬ la nyiˇ phaw) jiˇ kheuˬ- 
eu meh.  

 
(oeˬ)  Menˬ, Phu -ahˇ ziˬ dah ni beh-awˇ jawˇ-eu miˇ tsaˬ- tsawˇ haˬ deuˬ , nymˇ tcoˆ -awˇ jawˇ ma lehˇ 

naˇ,  zahˇ htaˬ qo˰ htaˬ(uˇbaˬdeˬ) tsaˬ tcoˇ byaˬ htaˬ-eu loˬ-ehˇ htiˬhtahˇhtiˬyaˇ jeˬ-ahˇ uˇ lahˇ-eu aˇ 
muˇ qheh neh uˬ duˬ duˬ hawˇ ya mˇ hawˇ neh ya tseˇ paˆ -eu gaˇ meh. 

  
(ngaˬ) Phu-euˬ miˇ tsaˬ-phu-eu miˇ tsaˬ-ahˇ phu zaˬ deuˬ dawˬ tawˆ lu˰ zmˬ nya pha-ehˇ    

htiˬhtahˇhtiˬyaˇjeˬ-ahˇ uˇ lahˇ-eu aˇ muˇ qheh neh uˬ duˬ duˬ hawˇ neh la˰daˬ-awˇ tsaˬ tcoˆ htaˬ-eu 
miˇ tsaˬ meh. 

 
(koˬ)   Jeˬzaˬgaˆqhahˬ miˇ tsaˬ - zahˇ htaˬ qo˰ htaˬ( uˇ baˬdeˬ)-ahˇ byaˬ htaˬ-eu aˬ ,  jeˬ zaˬ deuˬ bo nya ni 

gaˇduˬ tsaˬ tcoˆ htaˬ- awˇ htiˬhtahˇhtiˬyaˇjeˬ-ahˇ uˇ lahˇ-eu aˇ muˇ qheh neh uˬ duˬ duˬ hawˇneh 
tsaˬ tcoˆ htaˬ-eu miˇ tsaˬ-ahˇ khuˇ- eu meh. 

 
 
 



(shiˬ)Phehˇsuiˇ zahˇ sahˇ qo˰ , kha li zaˬ zahˇ sahˇ qo ˰ , Hiˬduˬ  zahˇ sahˇ qo˰ , Iˬ saˬ lamˬ zahˇ sahˇ qo˰ heu 
deuˬ dawˬ tawˆ lu˰- ahˇ, zahˇ sahˇ qo˰ nehˬ-ehˇ taˬ leˇ naˇ  zahˇ sahˇ qo˰ aˇ muˇ uˬ duˬduˬ-aw 
la˰daˬ-eu neh htiˬhtahˇhtiˬyaˇjeˬ-ahˇ uˇ lahˇ-eu aˇ muˇ qheh neh  khawˬ bi˰ htaˬ-eu miˬ tsaˬ-ahˇ 
khuˇ meh. 

 
(yehˬ) ngaˬ shaˬ lah - ngaˬ shaˬ , nyehˇ bahˇ chehˇ qo˰ chu-eu zahˇ htaˬ qo˰  htaˬˬ( uˇ baˬdeˬ)-ahˇ ,  

ngaˬshaˬnyeh˰-eu gaˇmˇ-eu aˇ muˇ uˬ duˬduˬ haw neh dawˬ tcuiˬ bo˰ doˆ htaˬ hawˇ neh tsaˬ tcoˆ 
htaˬ-awˇ 0.25 eˬ kaˆ,  aˬ khawˬ bi˰ neh htaˬ-eu ( ti˰ eˬ kaˆ- ahˇoeˬ bymˇ ti˰bymˇ ) taˬ-ehˇ huiˬ jehˬ-
eu lah -ahˇ khuˇ eu meh. 

 
(ghoeˬ)Smˇduˬduˬ-eu miˇtsaˬ- de˰-eu tsiˇ, miˬdzaˬghaˬsmˇdeuˬduˬdoˆ-eu-ahˇtaˬleˇ-awˇzahˇhtaˬqo˰htaˬ( 

uˇ baˬdeˬ)  tsaˬtcoˆ-awˇ byaˬ htaˬ-eu-aw ,smˇduˬ duˬ -eu aˇ muˇ qheh neh uˇlahˇ-eu miˇtsaˬmeh. 
 
(tseˇ)  Aˬ soˇ yaˆ deuˬ tseˇ paˆ nya- eu miˇ tsaˬ,- la˰ taˆ- ahˇ-awˇ bo˰ byaˬ htaˬ-eu miˇ tsaˬ deuˬ  maˬ jaˬ aˬ 

soˇ yaˇaˇ muˇ neh-ehˇ taˬ leˇ-eu gaˇ mˇ nya-eu miˇ tsaˬ (yawˬ je ˬma jeˬ-miˬ dzaˬ lawˬliˬdawˬtcaˬ 
gaˇma, lawˬliˬgaˇma , uiˇ qhehˬ dzoeˬ uˇ miˇ tsaˬ hawˇ-eu miˬ dzaˬ qhawˇ zeuˇ kha htuˇ htaˬ hawˇ  
tsaˬ tcoˆ htaˬ-eu miˇ tsaˬ deuˬ hawˇ-eu deh˰ laˇ mahˇ laˇ- eu gaˇ duˬ, aˬ khaˇ ba ˬ zmˬ nya-eu miˇ 
tsaˬ jiˇ kheuˬ-eu meh. 

 

 

 

 

 

 

 



 

 



 

Aˇ baˇ  oeˬ(sahˬ bo˰) Deh ma miˇ tsaˬ tseˇ paˆ- eu -ahˇ  taˬ leˇ-awˇ ya siˬ nya htaˬ-  eu 
baˬ muˇ. 

 

 
Phu zaˬ deuˬ qheh neh gaˇkawˆhuiˬdui dui–eu jeˬ pyeu˰-eu miˇ tsaˬ tseˇ paˆ-eu -ahˇ taˬ leˇ-eu baˬ muˇ 

smˬ muˇ-ahˇ yaˬ noeˬ htaˬ hawˇneh aˇ muˇ deuˬ-eu-ahˇ uˬ dzah deuˬ noeˬsiˬ htaˬ-eu meh.  

 

(1)  Baˬ hoˬ deh ma deh yaˇ miˇ tsaˬ tseˇ paˆ-eu baˬ muˇ 
 

Yawˬ jawˇ yaw˰ naˆ kha-eu miˇ tsaˬ pyeu˰-eu deh ma deh yaˇ miˇ tsaˬ deuˬ- ahˇ tseˇ paˆ nya ni Baˬ hoˬ 
deh ma deh yaˇ miˇ tsaˬ tseˇ paˆ-eu baˬ muˇ-ahˇ deh ma deh yaˇ kha eu- awˇ uiˇ qhehˬ dzoeˬ uˇ-eu wmˬ jiˇ 
htaˬ naˇ,  wmˬ jiˇ qheh neh  uˇ kaˬ htaˇ jawˇduˬ-ahˇ jawˇ-awˇ uˬ duˬ duˬ-awˇ,  aˬ soeˇ yaˆyawˬ deuˬ yawˬba 
muˇ-eu yaw huiˬ deuˬ dawˬ tawˆ lu˰  muˇ htaˬ-eu meh . Pyi˰nehˬ/Taiˇ, Khaˬ yaiˬ, Meuˬ-awˇ Phu zaˬ aˇ muˇ  
tiˆ -ahˇ keuˆ  ,deh ma deh yaˇ tseˇ  paˆ-eu baˬ muˇ muˇ htaˬ -eu meh. Phuˬ zaˬ aˇ muˇ miˇ tsaˬ tseˇ paˇ-eu 
baˬ muˇ-ahˇ uˬ duˬ duˬ-eu uˇ kaˬ htaˇ-aˬ , phu zaˬ aˇ muˇ nyeh˰ htehˬ-awˇ yaˇ uˇ lahˇ-eu meh. Heu aˇ muˇ 
qheh neh deh ma deh yaˇ miˇ tsaˬmaˇ po˰tiˬ daˬ daˆ- eu, za-eu aˬ khawˬ-aˬ ,  za shaˇ mˇ-eu aˬ khawˬ - (daˇ  
eu,  ahˬ dzaˬ , ngaˬ nehˬ-eu, laˆ poˆ laˆ phaˇ )-eu deuˬ teh˰-ehˇ maˬ ngeuˇ  uiˇ lahˇ miˇ tsaˬmiˇ byehˆ yaˇ mˇ-
eu aˬ khawˬ hawˇ -eu aˬ yaˇ poˆ yaˇ phaˇ mˇ- awˇ yaˇ myaˬ myaˬ phaˇ hawˇ  kha dzaˬ-eu-nehˬ-ehˇ taˬ leˇ-
awˇ  ghawˬ mya ni gheh -eu gaˇ deuˬ- ahˇ,  uˇ lahˇ le-eu ma. Deh ma deh yaˇ dawˬ ja myaˬ-eu –neh-ehˇ taˬ 
leˇ-awˇ dawˬ phehˬ dawˬ phuˇ htaˬ hawˇ ja shawˇ neh-eu aˇ muˇ jiˇ pyeu˰-eu meh. 
 
 

(2)  Byehˇ-eu miˇ tsaˬ , yaˇsaˬmiˇ tsaˬ , miˇtsaˬ miˇ ma,  tseˇpaˆ-eu baˬ hoˬ kawˬ maˬ ti˰ , gaˇ mˇ -eu baˬ 
muˇ hawˇ a ˇ yeˇ  huiˬ -eu aˇ muˇ deuˬ 

 
Byehˇ-eu miˇ tsaˬ , yaˇsaˬmiˇ tsaˬ ,miˇtsaˬ miˇ ma , zm˰nya ni daˬ daˆ htaˬ-eu-ahˇ chaw tseˇ-awˬ aˬ 
khawˬbi˰ nya phaˬ-ehˇ , phaˬ maˇ diˇ zmˬ- eu- ahˇ chaw haw chaw pyaˆ-awˇ tseˇ paˆ nehˬ nya ni baˬ hoˬ 
kawˬ maˬ ti˰-ahˇ Pyi˰ htaoˬ suˇ aˇ tiˆ -ahˇ aˇ muˇ-awˇ deh ma deh yaˇ kha-eu hawˇ uiˇ qhehˬ wmˬ jiˇ htaˬ 
naˇ, Pyi˰ htaoˬ suˇ wmˬ jiˇ aˬ , uˇ kaˬ htaˇ qheh neh, uˬ duˬ duˬ-eu-ahˇ ta˰ leˇ-awˇ aˬ soˇ yaˆ baˬ muˇ  qheh 
neh gaˇ bi˰-eu deuˬ jiˇ kheuˬ-eu- meh. Mˇbyehˇhtaˬ-eu miˇtsaˬ ,yaˇsaˬmiˇtsaˬ, miˇ tsaˬ miˇ maˬ daˬ daˆ  
htaˬ-eu nehˬ-ehˇ taˬ leˇ-hawˇ shaˇ tseˇ mˇ nya ni Taiˇ deˬ taˆ jiˇ hawˇ -eu Pyi˰ nehˬ yawˬ gaˇ yawˬ naˆ- ahˇ 
beh gaˇ mˇ -eu aˇ muˇ deuˬ hawˇ-eu mˇ nya-eu aˬ khawˬ jaˆ-eu tsawˇ ha deuˬ dawˬ tcuiˬ-ahˇ geuˇ leˇ gaˇ ya 
shaˇ mˇ-eu, jaˆ maˬjaˆ lehˇ chaw tseˇ-eu  aˇ yeˇ huiˬ-eu aˇ muˇ-ahˇ Baˬ hoˬ kawˬ maˬ tiˆ neh muˇ htaˬ neh- 
eu meh.  
 
 

(3) Deh ma deh yaˇ biˇ paˆ  hawˇ mˇ- eu- ahˇ chaw tseˇ-awˇ shaˇ mˇ- eu kawˬ maˬ ti˰  
 
Kawˬ maˬ ti˰ hawˇ-ahˇ Pyi˰ htaoˬ suˇ aˇ tiˆ-ahˇ muˇ-awˇ gawˬ jawˬ deh ga-ahˇ haw phiˇ-eu bawˇ tsahˬ wmˬ 

jiˇ htaˬ naˇ Pyi˰ htaoˬ suˇ wmˬ jiˇ aˬ,  uˇ kaˬ htaˇ qheh neh uˬ duˬ duˬ-eu –ahˇ ta˰leˇ-awˇ yawˬ muˇ yawˬ, gaˇ  

bi˰-eu deuˬ jiˇ kheuˬ-eu meh .Kawˬ maˬ ti˰-eu dawˬ phehˬ dawˬ phuˇ-ehˇ-aˬ, miˇ tsaˬ zmˬ-eu-ah-neh taˬ leˇ 

hawˇ- Muˬ waˬ daˆ bo˰ doˆ-awˇ gaˇ ma sheuˬ mehˬ nehˬ-eu-awˇ deh ma miˇ tsaˬ biˇ paˆ-eu lehˇ tsaˬ tcoˆ  htaˬ-

eu muˬ waˬ daˆ-eu dawˬ tcuiˬ neh-ehˇ geuˇ leˇ maˬ geuˇ leˇ lehˇ chaw tseˇ leˬ-eu meh . Bawˇ tsahˬ, Kha eu, 

chu eu, byehˇ htaˬ-eu miˇ tsaˬ, yaˇsaˬmiˇ tsaˬ , miˇ tsaˬ miˇ ma  deuˬ-ahˇ yawˬ jeˬ yawˬmiˇ tsaˬ zmˬ-eu-

deuˬ-ahˇ taˬ leˇ-awˇ muˬ waˬ daˆ phaw paˆ jiˇ  htiˬ kawˆ loˬ-ehˇ meh bawˬ gm hawˇ chaw ba nya-eu gaˇ duˬ 

dawˬ phehˬ dawˬ phuˇ htaˬ-awˇ noeˬhtaˬ-eu ma. 

 

  



 
 



 

Aˇbaˇ ngaˬ(sahˬ bo˰)          Qhaˇ kha choeˇ ni khaˬ-eu gaˇ duˬ byehˇ htaˬ-eu miˇ tsaˬ, yaˇsa  
miˇ tsaˬ, miˇ tsaˬ miˇ ma-ahˇ ya mˇ-eu,  aˬ khawˬ za nya ni  
daˬdaˆ- eu . 

 
Byehˇ htaˬ-eu miˇ tsaˬ , miˇtsaˬ miˇ ma jaˆ lu˰-eu phaw paˆ-ahˇ jawˇ-eu yaˇ mˇ zaˬ-eu deuˬ qheh neh qhaˇ 

kha choeˇ-eu mya-ni kha -eu , jeˬ zaˬ chu eu gaˇdeu-ahˇ mˇ dzaˬ nya ni htiˬ poˆ (tseˇ) eˬ kaˆ taˬ-ehˇ maˬ 

dzehˬ ni eˬ kaˆ ( ngaˬ tseˇ )-ahˇ keu ni,  kha mˇ dzaˬ-euˇ miˇ tsaˬ yaw shuiˬ toˆ doˆ-awˇ mˇ nya-eu aˬ khawˬ 

daˬ daˆ nya-eu meh. 

 

 
(1) Byehˇ htaˬ-eu miˇ tsaˬ, miˇtsaˬ miˇ ma ngeuˇ-eu maˬ ngeuˇ-eu nehˬ-ehˇ taˬ leˇ-awˇ(miˇ tsaˬ dehˬ-

eu  gaˇ mˇ zaˬ deu  nehˬ-ehˇ  mehˬ bawˬ mˇ hawˇ shaˇ sawˇ-eu. 
 

(2) Phu-eu baˬmuˇ uˇ lahˇ-eu yawˬ huiˬ ghaˬnehˬ-ehˇ mehˬ bawˬ mˇ-awˇ miˇ tsaˬ yawˬ bahˬ jeˬjaˆ 
maˬ jaˆ lehˇ shaˇ po haw yaw˰ . Hteu neh-ehˇ taˬ leˇ-eu aˇ muˇ la˰ qhoeˇ zi˰ dah ni jawˇ lu˰-eu lehˇ 
la˰daˬ-eu aˇbo˰ya yuˇ htaˬ-eu.  

 
(3)  Daˬ daˆ sahˬ bo˰ poˬ samˬ (ti ˰)-ahˇ bo˰ lahˬ hawˇ Meuˬ-eu miˇ tsaˬ dehˬ-eu aˇ muˇ  qheh neh yuˇ 

doˆ nehˬhtaˬ-eu miˇtsaˬmiˇ tsahˇ byaˬ-eu aˇ baˇ nyiˬ nehˬ-ehˇ  laˆ gawˬ hawˇ Pyi˰Nehˬ / Taiˇ  gaˇ 
mˇ-eu baˬ muˇ-ahˇ taˆ lehˇ, ya daˬ daˆ-eu meh. (tseˇ ko˰(16) Pehˆ  Ti˰ Laˆ,  Sa  Keˇ Kaiˇ miˇ tsaˇ aˇ 
baˇ byaˬ-eu maˬ ngeuˇ naˇ ti˰ pehˇ ti˰laˆ miˇ tsaˬbyaˬ-eu maˬ laˆ saˆ ghaˬ-euˇ aˇ baˇ ).  

 
(4) Pyi˰Nehˬ /Taiˇ gaˇ mˇ-eu baˬ muˇ qheh neh htiˬ tiˆ saˇ-ehˇ htiˬ tiˆ ga le-eu sahˬ ghaˬ aˇ ta˰-ahˇ 

Meuˬ-eu miˇ tsaˬ dehˬ-eu aˇ muˇ qheh neh tsaˬ tcoˆ htaˬ-eu dawˬ tcuiˬ tsaˬ leˇ maˬ tsaˬ leˇ lehˇ 
saˇ sawˇ ngeh nui ma maˬ tsaˬ-eu deuˬ jawˇ naˇ lo˰qhmˬ nya phaˬ-ehˇ naˬ gaˬ guˇ-eu dawˬ hteuˇ 
bo˰ doˆ hawˇ aˇ yamˬ ti˰ siˬ lo˰ nehˬ meh. 

 
(5)  Nui ma maˬ tsaˬ-eu sahˬ bo˰ tsaˬ tcoˆ htaˬ-eu aˇ yamˬ la˰qhoeˇ za naˇ,  Meuˬ- eu miˇ tsaˬ dehˬ-eu 

aˇ muˇ qheh neh ti˰ jaw la˰ qhoeˇ la˰ taˆ phaw htiˬ tiˆ ya daˬ byaˬ hawˇ Baˬ hoˬ gaˇ bi˰ hta-euˬ  
yawˬ deuˬ yaw˰-eu  aˇ muˇ qheh neh  iˇ kha -awˇ chaw tseˇ iˇ-eu meh. 

 
(6) Iˇ kha -awˇchaw tseˇ-eu daw hteuˇ-ahˇ Pyi˰Nehˬ /Taiˇ gaˇ mˇ-eu baˬ muˇ-ahˇ phaˇ ya daˬbyaˬ 

nehˬ meh. 
 

(7) Nui ma maˬ tsaˬ-eu sahˬ bo˰maˬ jaˆ naˇ sahˬ ghaˬ aˇ taˬ sahˬ bo˰ deu-ahˇ, Meuˬ aˇ muˇ qheh neh 
nyiˬ tseˇ-ti˰nah la˰ qhoeˇ Pyi˰Nehˬ/ Taiˇ gaˇ mˇ-eu baˬ muˇ-ahˇ htiˬ tiˆ saˬ-ehˇ htiˬ tiˆ daˬ daˆ le˰- 
eu meh. 

 
(8) Pyi˰Nehˬ/ Taiˇ gaˇ mˇ-eu baˬ muˇ nga lehˇ naˇ daˬ daˆ la˰-eu dawˬ hteuˇ ,  Iˇ kha hawˇ-neh chaw 

tseˇ iˇ hawˇ doˆ laˇ-eu dawˇ hteuˇ-ahˇ, uˬ dzah htaˬ-awˇ dawˬ tcehˆ bi˰- aw Pyi˰Nehˬ / Taiˇ aˬ soˇ 
yaˆ-ahˇ ti˰ jaw la˰ qhoeˇ daˬ byaˬ -awˇ nui ma ma tsaˬ-eu dawˬ hteuˇ shaˇ-eu  meh. 

 
(9) Pyi˰Nehˬ /Taiˇ aˬsoˇ yaˆ nui ma ma tsaˬ-eu dawˬ hteuˇ-ah u dzah htaˬ-awˇ dawˬ tcehˆ bi˰-awˇ 

Pyi˰Neh ˬ/Taiˇ gaˇ mˇ-eu baˬ muˇ nga lehˇ naˇ daˬ daˆ la˰-eu sahˬ ghaˬ aˇ taˬ- ahˇ ngehˬ dzeh nya-
eu meh. chahˬgaˆyehˇghahˇsahˬlahˬ kha nya-eu aˬkhawˬ (maˬ ngeu naˇ) ziˇ baw-eu aˇ bawˇ, yaˇ 
khmˇ mˇ nya-eu aˬ khawˬ) maˬ ngeu naˇ za mˇ-eu aˬkhawˬ bi˰ nehˬ nya-eu meh.  

 
 

 



(10) Aˬ khawˬ za htaˬ -awˇ sahˬ ghaˬ aˇ taˬ daˬ htaˬ-eu yaˇ mˇ zaˬ-aˬ ,  Mam miˇ qhahˬ deh ma deh yaˇ 
huiˬ daˆ laˇ mahˇ daˆ laˇ-eu  phyuˇchehˇjiˇ -ahˇ,  ti˰ eˬ kaˇ smˬ yaˇ ba˰ -neh khamˬtcehˆ-euˬ phyuˇ  
za bi˰ -eu meh. Phaˬ maˇ diˇ kha ghaˬ naˇ, heu khamˬtcehˆ-eu -ahˇ phaˇbi˰ doˆ qo˰ nehˬmeh. 
 

(11) Aˬ khawˬ za htaˬ-eu yaˇmˇzaˬ-ahˇoeˬqo˰ la˰ qhoeˇ kha-eu miˇ tsaˬ-ahˇ pha maˇ diˇ kha doˆ-awˆ 
yaˇmˆ-eu meh. Jiˇ shaw naˇ Phu -ahˇ nyeh htehˬ htaˬ -awˇ uˇ lahˇ lu˰-eu yawˬhuiˬ ghaˬ-eu dawˇ 
hteuˇ qheh neh Pyi˰Nehˬ /Taiˇ gaˇ mˇ-eu baˬ muˇ-ahˇ deh ma deh yaˇ mˇ-eu aˬ khawˬ phaˇza daˬ 
daˆ -eu meh. 

 
(12) Deh ma deh yaˇmˇ-eu aˬ khawˬ-aˬ htiˬ poˆ (tseˇ) eˬ kaˇ taˬ-ehˇ maˬ dzehˬ ni kha jiˇ -euˬ- ahˇu 

dzah htaˬ-hawˇ eˬ kaˇ ( ngaˬ tseˇ) -ahˇ keuˆ ni htiˬ poˆ saˬ-ehˇ hti poˆ bi ˰doˆ nehˬ meh. 
 

(13) Za mˇ-eu aˬ khawˬ-aˬ, chahˬgaˆyehˇghahˇ sahˬlahˬ pyeuˬnaˇ zahˇ htaˬ qo˰ htaˬ- ahˇbo˰htaˬ-eu-aˬ, 
zahˇqo˰-ahˇ ma za kaw pya-eu maˇ diˇpyeuˬ-eu meh. Ziˇ baw- eu aˇ bawˇ kha-eu a ˬkhawˬ naˇ -
aˬ,   aˇ qo˰ ( smˬ tseˇ) qo˰-eu  aˇyamˬ gaˇ duˬ pyeuˬ-awˇ, aˇ yamˬ jiˇ naˇ  phaˇ daˬ  daˆ nya-eu meh. 

 
(14) Za mˇ nya-eu aˬ khawˬ jaˆ-eu yaˇ mˇ zaˬ,  aˬkhawˬ -ahˇ mˇ -eu aˇsiˬ, ziˇ baw-eu aˇ bawˇ deuˬ tehˬ-

ehˇ kha nya-eu-awˇ ,  yawˬ jeˬ yawˬ-eu miˇtsaˬ ma za zmˬ-eu meh. 
 

(15) Za mˇ nya -eu aˬ khawˬ ja-eu yaˇ mˇ zaˬ la˰ oˆ phaw bo˰ doˆ htaˬ-eu lo˰-ehˇ khawˬ za ta˰ nehˬ-eu 
meh.  

chahˬgaˆyehˇghahˇ sahˬlahˬ  -  ti˰ eˬ kaˇ  – 1000 Ba˰ 
Yaˇ khmˇ sahˬlahˬ   -  ti˰ eˬ kaˇ -  2000 Ba˰ 
Ziˇ baw-eu aˇ bawˇ   -  ti˰ eˬ kaˇ -  3000 Ba˰ 

 
(16) Za m ˇ nya-eu aˬ khawˬ jaˆ- eu yaˇ mˇ zaˬ-aˬ , kha -eu miˇ tsaˬ toˆ doˆ-eu aˇ yamˬ-ahˇ heu gaˆ la˰ oˆ 

bo˰ doˆ htaˬ-eu, lo˰-ehˇ khawˬ ma za ta˰ni gheh nya-eu meh.  
 

chahˬgaˆyehˇghahˇ sahˬlahˬ  - nyiˬ qo˰  
Yaˇ khmˇ sahˬlahˬ   - smˇ qo˰ 
Ziˇ baw-eu aˇ bawˇ    - ngaˬ qo˰  

 
(17) Yawˬ ha yawˬ ha  za mˇ nya- eu aˬ khawˬ jaˆ naˇ  byehˇ-euˬ miˇ tsaˬ , yaˇsaˬmiˇ tsaˬ, miˇ tsaˬ miˇ 

ma deuˬ-ahˇ, aˬ tsawˬ deuˬ qhah dzeuˇ laˇ hawˇneh maˬ mˇ nya-eu gaˇ duˬ 
zahˇhtaˬqo˰htaˬ(uˇbaˬdeˬ)-ahˇ htiˬ byah htiˬ lo˰ haw phiˇ-eu meh.  

 
 
 



 
 

 

 



Aˇbaˇ  koˬ(sahˬ bo˰)  Uiˇ jawˇ lahˇ miˇ tsaˬ miˇ byehˆ tseˇ paˆ -eu.   

 
Za mˇ aˬ khawˬbi˰ htaˬ-eu 
 
(1) Doˆ mawˇ laˇ-eu uiˇ jaw lahˇ miˇ tsaˬ miˇ byehˆ hawˇ-eu za mˇ aˬ khawˬ yawˬqo˰ naˆ lu˰ bi˰ htaˬ-eu. 

 
(2) Meuˬ deh ma deh yaˇ miˇ tsaˬ tseˇ paˆ-eu aˬmuˇ aˬ  , Yaˇ kawˆ-ehˇ maˬ ngeuˇ naˇ Phu–eu aˬ muˇdeh 

ma deh yaˇ miˇ tsaˬ tseˇ paˆ-eu aˬmuˇ deuˬ nehˬ-ehˇ mehˬ bawˬmˇ hawˇ-neh Khaˬ yaiˬ deh ma deh 
yaˇ miˇ tsaˬ tseˇ paˆ- eu aˬ muˇ-ahˇ dawˬ tcehˆ bi˰-awˇ uiˇ jawˇ lahˇ miˇ tsaˬ miˇ byehˆ nehˬ-ehˇ qhaˇ 
pheh -eu Phu deuˬ ya tsaˬ tcoˆ htaˬ-eu meh. 
 

(3) Dawˬ pheh pheh dzehˬ hawˇtsaˬ tcoˆ htaˬ -eu Phu aˬ , jeˬ gaˬ- eu caˇ laˇ loˬ-ehˇ  deh ma ma jaˆ, deh 
yaˇ ma jaˆ , ghaˬmahˇmahˇ-eu,  deh ma mˇ zaˬ deuˬ tehˬ-ehˇ  za mˇ-eu aˬ khawˬ ya jaˆ-eu meh. 
 

(4) Tsawˬ haˬ qhaˇ jawˇ-eu loˬ-ehˇ yaˇ mˇ duˬ-eu aˬ khawˬ ya tsaˬ tcoˆ-awˇ ya htaˬ-eu.  
 

(5) Jiˇ jeuˬ ngehˆ dzehˬ za nya phaˬ-ehˇ gaˇ kawˆ doˆ laˇ-eu ngeh , gaˇ za mˇ-eu aˬ khawˬ uiˇ cuiˇ tehˬ-
ehˇ jaˆ hawˇ, gaˇ jeˇ gaˇ htaw-ahˇ jaˆ lu˰-eu dawˬ pheh qhaˇ pheh-eu Phu deuˬ qheh neh deh ma 
tsehˬ-awˇ kha nya ni-awˇ ghaˬ-ahˇ-eu deh ma deh yaˇ ma jaˆ eu , ngaˬ-eu deuˬ-awˇ ,deh ma  deh 
ya ˇ mˇ zaˬ deuˬ-ahˇ phaˇ bi˰ lahˬ hawˇ-neh  yaˇ mˇ duˬ-eu aˬ khawˬ  ya tsaˬ tcoˆ htaˬ-eu meh.ꞈ ꞈ  
 

(6) Tsaˬ tcoˆ -awˇ, noeˬ htaˬ du loˬ-ehˇ aˬ yaw˰ dzahˇ dehˬ-awˇ, naˬ baˬ bi˰- awˇ   mehˇ beu˰hawˇ neh 
ya bi˰ neh-eu.  

 
Dawˬ ja myaˬ-eu doˆ laˇ ngeh hti jawˇ 
 
(1) Yaˇ kawˆ-ehˇ/ Phu baˬmuˇ deuˬ la˰ qhoeˇ pyeu˰ naˇ - Meuˬ deh ma deh yaˇ miˇ tsaˬ tseˇ paˆ-eu, aˬ 

muˇ Iˇ kha -awˇ, ja haw mˇ hawˇ dawˬ tcehˆ bi˰ – Khaˬ yaiˬ deh ma deh yaˇ miˇ tsaˬ tseˇ paˆ-eu aˬ 
muˇ aˇ tiˆ-ahˇneh Taiˇ deˬ taˇ jiˇ/Pyi˰ Nehˬ deh ma deh yaˇ miˇ tsaˬ tseˇ paˆ-eu aˬ muˇ-eu dawˬ 
tcehˆ bi˰-eu-ahˇ ya yuˇ-eu meh. 

 
(2) Meuˬ la˰ qhoeˇ pyeu˰ naˇ-Khaˬ yaiˬ deh ma deh yaˇ miˇ tsaˬ tseˇ paˆ -eu aˬ muˇ Iˇ kha -awˇ, ja haw 

mˇ hawˇ  dawˬ tcehˆ bi˰– Taiˇ deˬ taˇ jiˇ / Pyi˰ Nehˬ  deh ma deh yaˇ miˇ tsaˬ tseˇ paˆ -eu aˬ muˇ-ahˇ 
daˬ daˆ -awˇ dawˬ tcehˆ ya yuˇ-eu.  

 
(3) Khaˬ yaiˬ la˰ qhoeˇ pyeu˰ naˇ - Taiˇ deˬ taˇ jiˇ/ Pyi˰ Nehˬ deh ma deh yaˇ miˇ tsaˬ tseˇ paˆ-eu aˬ 

muˇ-aˬ Iˇ kha chaw tseˇ-awˇ mehˬ bawˬ mˇ hawˇ-neh dawˬ tceh bi˰-eu. 
 

(4) Taiˇ deˬ taˇ jiˇ / Pyi˰ Nehˬ la˰ qhoeˇ pyeu˰ naˇ - Baˬ hoˬ deh ma deh yaˇ miˇ tsaˬ tseˇ paˆ-eu aˬ muˇ-
ahˇ daˬ daˆ hawˇ dawˬ tcehˆ  ya yuˇ-eu. 

 
(5) Meuˬ miˇ tsaˬ lo˰ phiˇ-eu, miˇ qhahˬ sahˬ phaˬ uˬ lahˇ-ahˆ taˬ leˇ naˇ Taiˇ deˬ taˇ jiˇ / Pyi˰ Nehˬ aˬ soˇ 

yaˆ aˇ muˇ-ahˇ daˬ daˆ-eu hawˇ ya mˇ-eu.  

Miˇ tsaˇ yaw byehˆ uiˇ jawˇ lahˇ-ehˇ-eu aˬ ,ziˬ dah ni maˬ jaˆ-eu miˇ tsaˬ meh . Yaw˰ qo˰ naˆ lu˰ Iˇ cu˰ ba da neh 
phaˇ laˇ-eu loˬ-ehˇ  Iˇ cu˰ lawˇ gaw deuˬ-awˇ lawˇdeh deuˬ yaw shuiˬ phaˇ laˇ hawˇ-neh kha nya-eu miˇ tsaˬ-
ahˇ khuˇ-eu meh .Yaw˰ qo˰ naˆlu˰ Iˇ cu˰ dahˬ byah qaw˰ ni , Iˇ cu˰ ga-aw iˇ-awˇ maˬ dahˬ byah siˬ la˰ qhoeˇ 
yawˇ oeˇ loˬ-ehˇ doˆ laˇ-awˇ ziˬ dah ni gheh-eu miˇ tsaˬ miˇ qhoˇ maˬ kheuˬ-a. 
 
 



 
 
 



 
 

Aˇbaˇ  shiˬ (sahˬ bo˰)        Deh ma deh yaˇ miˇ tsaˬ za mˇ- eu aˬ khawˬ jaˆ -eu tsawˇ ha- eu aˬ 
khawˬ deuˬ.   

 
 
Deh ma deh yaˇ miˇ tsaˬ za mˇ-eu aˬ khawˬ jaˆ- eu tsawˇ ha-eu, aˬ khawˇ deuˬ qheh neh la˰ oˆ phaw byaˬ 

htaˬ-eu zahˇ htaˬ qo˰ htaˬ(uˇbaˬdeˬ)-ahˇ bo˰ -ahˇ aˬ khawˬ deuˬ ya za nya- eu meh. 

 

 

(1) Aˬ la˰ laˬ qhoeˇ nyehˬ htehˬ htaˬ-eu 

(2) Za mˇ-eu aˬ khaw-aˬ 

(3) Jiˇ dzeuˬ ya za-eu 

(4) Ahˬ dzaˬ-eu  

(5) Daˇ nya , ngaˬ nya-eu 

(6)  Geuˆ phaˇ nya-eu 

(7) Bi˰ nehˬ nya-eu hawˇ-eu jeˬ biˇ o˰-eu 

(8) Jeˬ biˇ o˰ -eu hawˇ neh taˬ leˇ hawˇ, dawˬ ja mya-eu jeˬ doˆ laˇ naˇ zahˇ htaˬ qo˰ htaˇ(uˇbaˬdeˬ)-
ahˇ bo˰ htaˬ-eu loˬ-ehˇ zahˇ daˇ qo˰ daˇ nymˇ-ahˇ  nui tcehˆ bi˰-eu -ahˇ ya yuˇ nya-eu. 
 

(9) Miˇ qhahˬla˰ qhoeˇ hawˇ-eu miˇ qhahˬ tsawˬ haˬdeuˬneh,  aˇ laˬ  jeuˬma yuˇdoˆmaw˰-eu deuˬ 
nehˬ-ehˇ  htiˬkaw loˬ-ehˇ shaˇ mˇ dza nya-eu; 

Yaˇ mˇ zaˬ deuˬ qheh neh tsaˬdoˆ htaˬ-eu zahˇqo˰-ahˇ taˬ leˇ-awˇ ya tsaw hteh-eu gaˇ kawˆ jaˆ-eu hawˇ-

eu zahˇ qo˰ -ahˇ ma ya la pyaˆ-eu, heu za mˇ-eu aˬ khawˬ za -eu meh . 

 

 

 

 

 

 

 

 

 

 

 

 

 

 

 

 

 



 



Aˇ baˇ  yehˬ(sahˬ bo˰)  Ya tsaw  hteh eu zahˇ qo˰  deuˬ .  

 

Deh ma deh yaˇ miˇ tsaˬ zahˇ htaˬ qo˰ htaˬ( uˇbaˬdeˬ) -ahˇ bo˰htaˬ-eu ,  za mˇ-eu,  aˬ khawˬ za-eu deuˬ-eu 

aˬ khawˬ ,  za  mawˬ naˇ , nyiˬ heˇ tse -nyiˬ(2012) , Yehˬsiˬba la,  smˬ tseˇ-ti˰(31) maˬ keu laˇ-eu  siˬ qhoeˇ 

miˇ tsaˬ za zmˬ-eu aˬ khawˬ za htaˬ-eu  yaˇ mˇ zaˬ deuˬ yawˬ ghaˬ naˆ lu˰-ahˇ  deh ma deh yaˇmiˇtsaˬ za 

mˇ- eu  sahˬ bo˰ ya yuˇ htaˬ-awˇ, la˰ oˆ phaw bo˰byaˬ htaˬ-eu gaˇ kawˆ -awˇ zahˇ qo˰-ahˇ ya tsaw hteh-eu 

loˬ- meh. 

 
 

(1) Miˇ tsaˬ khawˬ ta ˰-awˇ yawˬ jeˬ yawˬ-eu khawˬhawˇ -eu aˇ phoeˬ  ya bi˰-eu meh. 

(2) Deh ma deh yaˇ miˇ tsaˬ, ahˬ-eu , daˇ-eu,  phaˇgeu˰nya-eu, bi˰ nehˬ-eu-awˇ jeˬ biˇ oˬ-eu neh taˬ 
leˇ-eu,   aˬ yaw˰ nehˬ-ehˇ taˬ leˇ-eu,  meuˬ miˬ tsaˬ dehˬ- eu baˬ muˇ-eu nymˇ-ahˇ maˇ po˰ ti˰ ya 
da daˆ -eu meh . Qhaˇ doˆ leˆ- eu maˇ po˰ ti˰ aˇ phoeˬ neh, Dehˬmyahˬ-eu sahˬ bo˰ uˬ duˬ-eu 
khawˬ bi˰ ghaˬ jiˇ-awˇ neh maˇ po˰ ti˰ za -eu meh. 
 

(3) Deh ma deh yaˇ miˇ tsaˬ -ahˇ jeˬ biˇ ya oˬ- eu aˬkhawˬ za ghaˬ naˇ ,  aˬ yaw˰ jeˬ neh-ehˇ taˬ leˇ - 
meuˬ miˬtsaˬ dehˬ-eu baˬ muˇ-eu  nymˇ-ah  maˇ po˰ ti˰ ya daˬ-eu meh. 
 

(4) Aˬ soˇ yaˆ phyuˇchehˇ jiˇ ( maˬ ngeu naˇ)  aˬ soˇ yaˆ neh tsaˬ tcoˆ htaˬ-eu phyuˇchehˇ jiˇ-ahˇ ya 
daˇ-eu meh. 
 

(5) Aˬ khawˬ bi˰ htaˬ-eu maˬ jaˆ naˇ qhah dzeuˇ hawˇ neh maˬ za mˇ a. 

(6) Aˬ khawˬ bi˰ htaˬ-eu maˬ za ni, miˇ tsaˬ maˬ za zmˬ phaˇ a. 

(7) Aˬ khawˬ bi˰ htaˬ-eu maˬ za ni,  sahˬ lahˬ maˬ za kha phaˇa. 

(8) Htiˬ byah htiˬ lo˰ gaˇ kawˆ ma jaˆ naˇdeh ma deh yaˇ ma za byehˇ htaˬ a. 

(9) Deh ma deh yaˇ mˇ-eu miˇ tsaˬ dawˬ tawˆ lu˰ -ahˇ maˬ khaˬ,  htiˬ deuˬ naˆ tehˬ-ehˇ maˬkhaˬ  miˇ 
qhahˬ-eu aˬ khawˬ ma  za  ni  , aˬtsawˬmiˬ qhahˬ tsawˇ haˬ ( maˬ ngeuˇ naˇ) yawˬqhahˬ yaw˰ -
eu  tsawˇ  haˬ uˇ lu˰-eu aˇ muˇ -ahˇ, ahˬ , daˇˬ eu,  ngaˬ eu, laˆ phaˇ mˇ -eu, bi˰ nehˬ -eu  ma za mˇ 
a. 

 

 

 

 

 

 

 

 

 

 

 

 

 



 



Aˇbaˇ    qhoeˬ(sahˬ bo˰)       Deh ma deh yaˇ miˇ tsaˬ-ahˇ zmˬ-eu ( ti ˰)  

 
Deh ma deh yaˇ miˇ tsaˬ-ahˇyawˬ yawˬ jeˬgaˇ laˆ  phaˇ-awˇ zmˬ-eu 
 
Deh ma deh yaˇ miˇ tsaˬ-aˬ , yawˬ jawˇ naˆ lu˰ kha nya phaˬ-ehˇ tsaˬ tcoˆ hawˇ aˬ khawˬ bi˰ htaˬ-eu miˇ 
tsaˬ pyeu˰ meh. Deh ma deh yaˇ miˇ tsaˬ-eu-ahˇ, kha-eu gaˇ duˬ maˬ zmˬ ni, yawˬ jeˬ gaˇ laˆ phaˇ-awˇ zmˬ-
eu. (yaw jeˬ ma jeˬ- Iˇ khahˇ tcoˆ- eu , jeˬ zaˬ gaˆ qhahˬ-, ngaˬ shaˬ lah laˆ phaˇ-eu, ( bawˇ tsah tsahˬ gaˆ laˆ 
pyeu˰-eu) deuˬ zmˬ law naˇ , aˬkhaˇ ba miˇ qhahˬ- eu dzaˬ dzaˬ dawˇ dawˇ-ahˇ deuˬ laˇ nya-eu meh .Hteu 
miˇ neh deh ma deh yaˇ miˇ tsaˬ-ahˇ yawˬ jeˬ yawˬ laˆpyeu˰ mawˬ naˇ,aˬ yaw˰ phaw neh taˬ leˇ-eu aˬ 
khawˬ loˬ-eu meh. 
 
 
Yawˬ yawˬ jeˬgaˇ laˆ phaˇ zmˬ phaˇmawˬ-eu deuˬ a-  

 
 

(1) Meuˬ mi tsaˬdehˬ- eu nymˇ-ahˇ za daˬ-eu meh. 

 

(2) Meuˬ mi tsaˬ dehˬ-eu nymˇqheh neh la˰ oˆ Iˇ kha-awˇneh chawˬ tseˇ-awˇ mawˇ laˇ-eu dawˬ hteuˇ-

ahˇ Meuˬ deh ma deh yaˇ miˬ tsaˬ tseˇ paˆ aˇ muˇ qheh neh chaw tseˇ-awˇ Khaˬ yaiˬ deh ma deh 

yaˇ miˇ tsaˬ tseˇ paˆ-eu aˇ muˇ-ahˇza daˬ-eu meh. 

 

(3) Khaˬ yaiˬ deh ma deh yaˇ miˇ tsaˬ tseˇ paˆ- eu aˇ muˇqheh neh Pyi˰nehˬ /Taiˇ deh ma deh yaˇ miˇ 

tsaˬ tseˇ paˆ-eu aˇ muˇ-ahˇ za daˆ- eu meh. 

 

(4) Daˬ daˆ htaˬ-eu miˇ tsaˬ-a,  deh ma deh yaˇ miˇ tsaˬ pyeu˰ naˇ Pyi˰ nehˬ/ Taiˇ deh ma deh yaˇ miˇ 

tsaˬ tseˇ paˆ- eu aˇ muˇ-aˬ ,  nui ma maˬ tsaˬ-eu dawˬ hteuˇ qheh neh Baˬ hoˬ deh ma deh yaˇ miˇ 

tsaˬ tseˇ paˆ- eu aˇ muˇ-ahˇ  za daˬ-eu meh . Baˬ hoˬ deh ma deh yaˇ miˇ tsaˬ tseˇ paˆ-eu aˇ muˇ 

qheh neh aˬkhawˬ-ahˇ bi˰ doˆ neh-eu/ ngehˬ jeh nehˬ-awˇ mˇ shaˇ-eu meh. 

 

(5) Daˬ daˆ htaˬ -eu miˇ tsaˬ aˬ ,  deh ma miˇ tsaˬ maˬ ngeuˇ ni,  yawˬ jeˬ yawˬ- eu deh ma deh yaˇ miˇ 

tsaˬ pyeu˰ naˇ aˇ moˬ daˇ htaˬ-euˬ- ahˇ , Pyi˰ nehˬ/Taiˇ aˬ soˇ yaˆ  aˇ muˇ-ahˇ daˬ byaˬ-awˇ  aˬ khawˬ 

bi˰-eu/ngehˬ jeh nehˬ-eu  dawˬ tcehˆ za-eu meh. 

 

 

 

 

 

 

 

 

 

 

 

 

 

 



 

 



Aˇbaˇ  tseˇ (sahˬ bo˰)   Deh ma deh yaˇ miˇ tsaˬ za zmˬ-eu ( nyiˬ )  

 
Deh ma deh yaˇ miˇ tsaˬ-ahˇ , sahˬ lahˬ kha phaˇ-eu 
 

Deh ma deh yaˇ mˇ zaˬ deuˬ , yaˇ mˇ-eu aˬ khawˬ  jaˆ naˇ deh ma deh yaˇ miˇ tsaˬ-ahˇ yaw oeˇ khaˬ htaˬ-

eu-ahˇ, sahˬlahˬ hawˇ-eu  yawˬ jeˬ yawˬ kha phaˇ maw˰ naˇ  ( yaw jeˬ ma jeˬ-deh ma aˇ siˬ , aˇ du, nmˬ siˬ 

hawˇ ziˇ baw-eu aˇ bawˇ,  guiˇ oˬ , siˬ loeˇchehˇ bawˇ, Lawˬ baˬ kha phaˇ maw˰ naˇ , aˬ yawˬ-ahˇ ta˰ leˇ-eu 

aˬ khawˬ loˬ-eu meh. 

 
 
Kha phaˇ maw˰-eu deuˬ aˬ - 
 

1. Meuˬmi tsaˬ dehˬ-eu nymˇ-ahˇ za daˬ-eu meh . 

2. Meuˬ mi tsaˬ dehˬ-eu aˇ muˇ qheh neh chaw tseˇ-awˇ Meuˬ deh ma deh yaˇ miˇ tsaˬ tseˇ paˆ-eu aˇ 

muˇ-ahˇ byaˬ ghaˬ naˇ, Meuˬ deh ma deh yaˇ miˇ tsaˬ tseˇ paˆ-eu aˇ muˇqheh neh Khaˬ yaiˬ, Pyi˰ 

nehˬ, Taiˇ deh ma deh yaˇ miˇ tsaˬ tseˇ paˆ-eu aˇ muˇ aˇ tiˆ a˰ yaw˰ tiˇ-ahˇ nui ma tsaˬ-eu dawˬ 

hteuˇ deuˬ za sha gheh neh-eu.  

 

3. Deh ma miˇ tsaˬ maˬ ngeuˇ naˇ, yawˬ jeˬ yawˬ-eu deh ma deh yaˇ miˇ tsaˬ deuˬ aˬ,  yaw oeˇ kha 

htaˬ-eu loˬ-ehˇ  chahˬgaˆyehˇghahˇsahˬlahˬ awˇ, ziˇ baw-eu aˇ bawˇ,  hteu loˬ-ehˇ gheh-eu deuˬ-ahˇ 

kha phaˇ-eu neh-ehˇ taˬ leˇ naˇ , Pyi˰ nehˬ/Taiˇ  deh ma deh yaˇ miˇ tsaˬ tseˇ paˆ-eu aˇ muˇ qheh 

neh chaw tseˇ aˬ khawˬbi˰-eu  ( maˬ ngeuˇ naˇ) ngehˬ jeh nya-eu meh. 

 

4. Deh ma deh yaˇ miˇ tsaˬ-ahˇ chehˇ kha-eu gaˇ neh , ziˇ baw-eu aˇ bawˇ loˬ-ehˇ gheh-eu deuˬ kha 

phaˇ-eu  gaˇ kawˆ nehˬ-ehˇ  taˬ leˇ naˇ,   Pyi˰  nehˬ/Taiˇ  deh ma deh yaˇ miˇ tsaˬ tseˇ paˆ -eu aˇ muˇ 

aˬ,  Baˬ hoˬ deh ma deh yaˇ miˇ tsaˬ tseˇ paˆ-eu aˇ muˇ- ahˇ daˬ byaˬ hawˇ aˬ khawˬ  ya yuˇ- eu meh. 

 
 
 
 
 
 
 
 
 
 
 
 
 
 
 
 
 
 
 
 



 
 
 



Aˇbaˇ  tseˇ-ti˰ (sahˬ bo˰)  Deh ma deh yaˇ miˇ tsaˬ bi yuˇ-eu hawˇ tsoeˬ qo˰-eu aˇ phoeˬ ) 
 

Yaˇ mˇ zaˬ deuˬ za htaˬ-eu deh ma deh ya miˇ tsaˬ-ahˇ miˇ qhahˬ-eu gaˇ duˬ maˬ khaˬ,   tsawˬ haˬ zaˬ deuˬ-

eu gaˇduˬmaˬkhaˬ, aˬ soˇ yaˆ qheh neh phaˇ yuˇ geu˰nya-eu. Hteu bi yuˇ naˇ , ti˰- heˇyehˬ-yaˇqhoeˇ-tseˇ 

oeˬ qo˰ (1894) miˇ tsaˬ yuˇ-eu zahˇ htaˬ qo˰ htaˬ(uˇbaˬdeˬ). 

 

(1) Qhaˇ loˬ-eu lo˰-ehˇ bi yuˇnya-eu hawˇ bi yuˇ-eu dzahˇ yaˇ-ahˇ tsawˇ haˬ ghawˬ mya ni bi siˬ phaˬ-

ehˇ za tca˰ gaˬ-eu. 

 

(2) Miˇ tsaˬ yuˇ-euˇ yaw huiˬ-ahˇ yaw duˬduˬlehˇ tsaˬ tcoˆ htaˬ-awˇ gaˇ bi˰ neh hawˇ miˇ tsaˬ yuˇ-eu gaˇ 

kawˆ neh-ehˇ taˬ leˇ-awˇ za mˇ-eu meh. (tsawˬ haˬ ghawˬ mya ni qheh neh miˇ tsaˬ yuˇ-eu nehˬ-

ehˇ taˬ leˇ hawˇ aˬ suˇ ghaˬ-ahˇ, ta˰ leˇ -awˇ za ja chawˬ a lehˇ za siˬ nya htaˬ-eu loˬ meh. 

 

(3) Nui ma maˬ tsaˬ-eu deuˬ-ahˇ aˇ yamˬbi˰-awˇ nui ma maˬ tsaˬ-eu-ahˇ yawˬ muiˬ phaˬ-ehˇ Iˇ kha 

hawˇ za chaw tseˇ haw- eu meh. 

 

(4) Miˇ tsaˬ bi yuˇ geu˰-eu deuˬ-ahˇ ghaˬ gaˇ aˇ phoeˬ-awˇ tsoeˬ qo˰- eu-lehˇ zahˇ htaˬqo˰htaˬ( uˇ baˬ 

deˬ) -ahˇ tsaˬtcoˆ dawˬ tcuiˬ- euˬ lo˰-ehˇ ya bi tsoeˬ-eu. 

 

(5) Nui ma tsaˬ-eu lo˰-ehˇ miˇ tsaˬ bi yuˇ ngeh htiˬ jawˇ, qhaˇ tcui- eu oeˬ-tseˇ-yehˬ (48) la˰   za jawˇ 

gaˬ hawˇ neh ya yuˇ-eu. 

 

Deh ma deh yaˇ miˇ tsaˬ zahˇhtaˬqo˰htaˬ (uˇ baˬdeˬ) nyiˬ- heˇ- tseˇ- nyiˬ(2012)- ahˇ- aˬ,  deh ma deh yaˇ 

miˇ tsaˬ za bi yuˇ-eu gaˇ kawˆ-ahˇ neh taˬ leˇ hawˇ la˰ oˆ phaw bo˰ htaˬ-eu loˬ-ehˇ ghaˬ gaˇ aˇ phoeˬ-awˇ 

tsoeˬ qo˰ aˇphoeˬ  ya bi˰ eu ). 

 

 

Sahˬ lahˬ aˇ phoeˬ-awˇ-eu nymˇ ma jiˇ ma-euˬ shaˬ bymˇ  

(1)  Sahˬlahˬ awˇ- chahˬgaˆyehˇghahˇsahˬlahˬ- ti˰ eˬ kaˇ-ahˇ doˇ laˇ-eu aˇphoeˬ-awˇ uˬ dzah htaˬ-awˆ 

nymˇ-mˇ phoeˬ lu˰- eu  aˇ phoeˬ lo˰-ehˇ smˬ bymˇ ya tsoeˬ nehˬ-eu. 

 

(2) Sahˬlahˬ aˇ bawˇ hawˇ-eu ziˇ baw-eu aˇ bawˇ deuˬ jaˆ naˇ nymˇ-mˇ deh˰ lu˰-eu aˇ bawˇ-eu aˇ phoeˬ-

ahˇ uˬ dzah htaˬ-awˇ nymˇ-mˇ  phoeˬ lu˰-eu  aˇ phoeˬ loˬ -ehˇ smˬ bymˇ ya yawˬ nehˬ- eu. 

 

(3) Deh ma deh yaˇ miˇ tsaˬ-ahˇ ghoe -awˇ kha-eu gaˇ loˬ-ehˇ tcoˆ htaˬ-eu nymˇ deuˬ-eu gaˇ duˬ yawˬ 

ha jawˇ duˬ-ahˇ phoeˬ lu˰-eu khaˇ-ahˇ nyi bymˇ ya tsoeˬ-eu meh. 

 

 

 

 

 

 

 



Miˇ tsaˬ-euˇgaˇ duˬ tsoeˬ qo˰- eu 

(1)  Phyuˇ jeuˬ maˬ jeuˬ laˇ-eu gaˇ kawˆ -euˇ gaˇ duˬ  bi yuˇ law naˇ yawˬ ha jawˇ duˬ- ahˇ phoeˬ lu˰-eu 

loˬ-ehˇ miˇtsaˬ phoeˬ ya tsoeˬ nehˬ-eu meh. 

 

(2) Phyuˇ jeuˬ maˬ jeuˬ laˇ-eu gaˇkawˆ-euˇ gaˇduˬ bi yuˇ law naˇ nymˇ-mˇ phoeˬ lu˰-eu  aˇ phoeˬ-eu 

taˬ-eh maˬ bi  hte˰ ni  phyuˇ ya tsoeˬ nehˬ-eu. 

Ghaˬ gaˇ phoeˬ , tsoeˬ qo˰-eu deuˬ-ahˇ , aˬ yaw˰ nehˬ-ehˇ taˬ leˇ neh  behˬ nah maˬ ga phaˬ-ehˇ, Baˬ hoˬ  

miˇ tsaˬ tseˇ paˆ- eu aˇ muˇ qheh neh loˬ- eu loˬ-ehˇ,  mehˬ bawˬ mˇ-awˇ za mˇshaˇ-eu meh. 

 

 

 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 



 



 

Aˇbaˇ  tseˇ-nyiˬ ( sahˬ bo˰)    Deh ma deh yaˇ  za mˇ- eu aˬkhawˬ-ahˇ taˬ leˇ  hawˇ neh 
dawˬ ja myaˬ-eu-ahˇ ja  phiˇ eu 

 
Deh ma deh yaˇ miˇ tsaˬ za mˇ-eu  aˬkhawˬ-ahˇ taˬ leˇ hawˇneh  dawˬ ja myaˬ eu-ahˇ , aˬ soˇ yaˆ neh  muˇ 

htaˇ-eu  deh ma deh yaˇ miˇ tsaˬ tseˇ paˆ- eu aˇ muˇaˬ yaw˰ti aˬ yaw˰ -ahˇ ( aˬ chawˬ meh shi)  ja qhawˬ 

neh nya-eu meh.( Jeˬ biˇ oˬ -eu -ahˇ zahˇ daˇ qo˰ daˇ nymˇ-ahˇ nymˇ-mˇ jaˆ lu˰-eu zahˇ htaˬ qo˰ 

htaˬ(uˬbaˬdeˬ) qheh neh ja phiˇ hawˇneh za mˇ shaˇ-eu meh. 

 
Deh ma deh yaˇza mˇ -eu aˬkhawˬ-ah taˬ leˇ hawˇ neh dawˬj a myaˬ doˆ laˇ naˇ- 
 

(1) Aˇdahˬ beh ngeh, Yaˇ kawˇ-ehˇ hawˇ-eu Phu aˇ muˇ deh ma deh yaˇ miˇ tsaˬ tseˇ paˆ-eu aˇ muˇ-ahˇ 

daˬ byaˬ-awˇ dawˬ tcehˆ ya yuˇ-eu meh. 

 

(2) Meuˬ deh ma deh yaˇ miˇ tsaˬ tseˇ paˆ-eu aˇ muˇ aˬ,  Yaˇ kawˇ-ehˇ hawˇ-eu Phu aˇ muˇ deh ma deh 

yaˇ miˇ tsaˬ tseˇ paˆ-eu aˇ muˇ-euˬ dawˬ tcehˆ-ahˇ  ngehˬ jeh- eu,  lehˬ hmˬ- eu  hawˇ-eu dawˬ tcehˆ 

bi˰ nya-eu meh. 

 

(3) Khaˬ yaiˬdeh ma deh yaˇ miˇ tsaˬ tseˇ paˆ-eu aˇ muˇ aˬ, Meuˬ deh ma deh yaˇ miˇ tsaˬ tseˇ paˆ-eu aˇ 

muˇ-eu dawˬ tcehˆ-ahˇ ngeh jeh-eu,  lehˬ hmˬ-eu hawˇ-eu dawˬ tcehˆ bi˰ nya-eu meh. 

 

(4) Khaˬ yaiˬdeh ma deh yaˇ miˇ tsaˬ tseˇ paˆ-eu aˇ muˇ-eu dawˬ tcehˆ-ahˇ nui ma maˬ tsaˬ naˇ Pyi˰ 

nehˬ hawˇ-eu Taiˇ deh ma deh yaˇ miˇ tsaˬ tseˇ paˆ-eu aˇ muˇ-ahˇ daˬ nya-eu meh. Aˇ muˇ heu muˇ 

qheh neh Khaˬ yaiˬ deh ma deh yaˇ miˇ tsaˬ tseˇ paˇ-eu aˇ muˇ dawˬ tcehˆ- ahˇ ngehˬ jeh eu,  lehˬ 

hmˬ-eu hawˇ-eu dawˬ tcehˆ bi˰ nya-eu meh. Dawˬ tcehˆ heu-aˬ ,(naˇ qhah qhah saˬ-ahˇ naˇ haˬ 

geu˰-eu meh) 

 

 

 

 

 

 

 

 
 
 
 
 
 
 
 
 
 
 
 
 



 



Sahˬ bo˰ la˰qhoeˇahˇ-eu uˬdzah 
 
 
Aˇbaˇ   0        Qhawˬ phymˬ 

Aˇ baˇ   ti˰  (sahˬ bo˰)    Deh yaˇ miˇtsaˬmˇdza-eu deuˬ-ahˇ zaˬsiˬtsawˇgahˇ bi˰ byah nehˬ-eu lehˇ 
noeˬ htuˬ htaˬ-eu phaˇ duˬ dawˬ tcui˰. 

 
A baˇ  nyiˬ           (sahˬ bo˰) Sahˬ bo˰ aˇ mawˇ-eu dawˬ tcui ˰ bo˰ bya mawˇ nehˬ-eu  gaˇ kawˆ.  

Aˬbaˇ  smˇ           (sahˬ bo˰)  Htaˬ naˇ  saiˬ yaˬ( miˇ qhahˬ aˇ muˇ deuˬ )  miˇ tsaˬ zmˬ-eu  ghawˬ myaˬ 
jeˬ.    

 
Aˇ baˇ oeˬ            (sahˬ bo˰) Deh ma miˇ tsaˬ tseˇ paˆ- eu -ahˇ taˬ leˇ-awˇ ya siˬ nya htaˬ- eu baˬ muˇ. 

Aˇbaˇ   ngaˬ          (sahˬ bo˰)  Qhaˇ kha choeˇ ni khaˬ-eu gaˇ duˬ byehˇ htaˬ-eu miˇ tsaˬ, yaˇsa  miˇ tsaˬ,               
miˇ tsaˬ miˇ ma-ahˇ ya mˇ-eu,  aˬ khawˬ za nya ni  daˬdaˆ- eu . 

 
Aˇbaˇ  koˬ            (sahˬ bo˰) Uiˇ jawˇ lahˇ miˇ tsaˬ miˇ byehˆ tseˇ paˆ -eu.   

Aˇbaˇ   shiˬ           (sahˬ bo˰)        Deh ma deh yaˇ miˇ tsaˬ za mˇ- eu aˬ khawˬ jaˆ -eu tsawˇ ha- eu aˬ 
khawˬ   deuˬ.   

 
Aˇ baˇ   yehˬ          (sahˬ bo˰)  Ya  tsaw  hteh-eu zahˇ qo˰  deuˬ .  

Aˇbaˇ   qhoeˬ        (sahˬ bo˰)   Deh ma deh yaˇ miˇ tsaˬ -ahˇ zmˬ-eu ( ti ˰)  

Aˇbaˇ  tseˇ           (sahˬ bo˰)  Deh ma deh yaˇ miˇ tsaˬ  za zmˬ -eu ( nyiˬ )  

Aˇbaˇ  tseˇ-ti       (sahˬ bo˰)  Deh ma deh yaˇ miˇ tsaˬbi yuˇ-eu hawˇ tsoeˬ qoˬ -eu aˇ phoeˬ ) 

Aˇbaˇ    tseˇ-nyiˬ ( sahˬ bo˰)  Deh ma deh yaˇ  za mˇ- eu aˬkhawˬ-ahˇ taˬ leˇ hawˇ neh dawˬ ja myaˬ- eu 
ahˇ ja  phiˇ-eu 

 


